
STRATEGAETH EFFAITH A CHYFATHREBU YNGHYLCH YMCHWIL
Prif Ddiben y Strategaeth
Mae Ymchwil ac Arloesi y DU yn diffinio Effaith Ymchwil fel a ganlyn: "y cyfraniad amlwg y mae ymchwil ardderchog yn ei wneud i gymdeithas a'r economi". Hynny yw, manteision mesuradwy ymchwil i gymdeithas, yr economi neu'r amgylchedd, y tu hwnt i'r byd academaidd. 

Nod y strategaeth hon yw cynorthwyo ymchwilwyr i ddatblygu canlyniadau ymchwil sy'n cyd-fynd ag anghenion y gymuned leol a byd-eang, busnesau a chymdeithas, gan ymwreiddio drwy hynny effaith bellgyrhaeddol sy'n gwneud gwahaniaeth sylweddol yn y byd go iawn, yn niwylliant ymchwil Prifysgol Wrecsam.  

Mae ein strategaeth Effaith a Chyfathrebu ynghylch Ymchwil yn pennu fframwaith a fydd yn rhoi hwb i gyflwyniad 2029 y Brifysgol i'r Fframwaith Rhagoriaeth Ymchwil (REF), gyda'r nod o gynyddu ein dyraniad o gyllid Cysylltiedig ag Ansawdd (QR). Manylir hefyd ar y dulliau cyfathrebu a ddefnyddir i gyflawni'r strategaeth. 
 
Cysoni â'r Weledigaeth a'r Strategaeth a Strategaethau Eraill Ategol 
Mae'r Strategaeth Effaith a Chyfathrebu Ynghylch Ymchwil yn gyson â Gweledigaeth a Strategaeth y Brifysgol 2025 ar nifer o flaenoriaethau a chamau gweithredu:

Mae cynnal 'Ymchwil sy'n Trawsnewid' yn greiddiol i’r Strategaeth Effaith Ymchwil, ynghyd â meithrin ymchwil ddibynadwy sy'n mynd i'r afael â materion ac yn creu budd y tu hwnt i ffiniau'r byd academaidd.  

Nod y Strategaeth Effaith Ymchwil yw cynyddu allbwn ac incwm yn gysylltiedig ag ymchwil, a bydd canlyniadau llwyddiannus yn REF2029 a chynnydd yn nyraniad y cyllid QR yn fesurau llwyddiant. 

Creu diwylliant ymchwil ymgysylltiol a hyderus ar draws y brifysgol i gynyddu amlygrwydd, effaith a gwerth ein hymchwil. Mae hyn yn cynnwys defnyddio a thyfu partneriaethau a chydweithrediadau ymchwil academaidd a diwydiannol i greu effaith. 

Yr hyn sy'n allweddol i'r Strategaeth Effaith Ymchwil yw sefydlu camau clir i drosglwyddo a manteisio ar wybodaeth, ac allbwn sy'n creu budd oddi mewn a thu hwnt i'r byd academaidd. Cefnogi ymchwilwyr i nodi, mesur a chyfathrebu ynghylch effaith a budd ymchwil yn y byd go iawn yn y ffordd orau bosib. 

Strategaethau eraill cysylltiedig:

· Strategaeth Gyfathrebu
· Strategaeth Ymchwil
· Strategaethau Ymchwil FAST ac FSLS
· Strategaeth Partneriaeth Cenhadaeth Ddinesig
· Strategaeth Fenter
· Strategaeth Pobl 
· Strategaeth Rhagoriaeth Ymchwil

Cyflwyniad a'r Cyd-destun:
Mae ein Strategaeth Effaith a Chyfathrebu ynghylch Ymchwil yn ymwneud â datblygu gweithgarwch ymchwil, canlyniadau ac effaith yr ymchwil, ac amlygrwydd a gwerth y canlyniadau hynny. Mae nifer o ffactorau mewnol ac allanol yn dylanwadu ar y ffocws hwn:

Sbardunau allanol:
1. Bodloni gofynion ac amcanion yr REF ar gyfer budd ariannol a budd yn gysylltiedig ag enw da.
2. Y disgwyliad bod ymchwil yn rhagorol yn rhyngwladol, gan wneud gwahaniaeth i rai sydd y tu hwnt i'r byd academaidd, gan ddangos budd a gwerth.
3. Polisïau cenedlaethol, gan gynnwys Deddf Llesiant Cenedlaethau’r Dyfodol 2015
4. Polisïau rhyngwladol, gan gynnwys Nodau Datblygu Cynaliadwy y Cenhedloedd Unedig 
5. [bookmark: _Hlk141448536]Cyfleoedd am gyllid i gynnal ymchwil
6. Ymgysylltu'n allanol i godi proffil ymchwil yn y brifysgol, ennyn ymddiriedaeth, chwilio am gyfleoedd, a dyfnhau gwreiddiau'r diwylliant ymchwil.

Sbardunau mewnol:
7. Cynyddu nifer y staff sy'n ymwneud yn weithredol ag ymchwil, gan fod gan staff yn y brifysgol gontractau addysgu ac ymchwil
8. Helpu goruchwylwyr ymchwil i gamu ymlaen yn eu gyrfa 
9. Gofyniad i gyflawni ymchwil sy'n trawsnewid, yn rhan o weledigaeth a strategaeth y brifysgol
10. Proses ymgeisio Pwerau Dyfarnu Graddau Ymchwil (RDAP) a gweithredu hynny wedyn os yw'r cais yn llwyddiannus
11. Cyfleoedd am gyllid i gynnal ymchwil, gan gynnwys cynnydd mewn cyllid QR
12. Ymwreiddio gwybodaeth am Effaith Ymchwil ar draws y Brifysgol
13. Galluogi staff i gynllunio eu heffeithiau arfaethedig ar ddechrau eu prosiectau
14. Nodi astudiaethau achos effaith posibl ar gyfer REF 2029
15. Datblygu arbenigedd ymchwil staff. 
Nodau â Blaenoriaeth

1. Denu sylw cadarnhaol at ein hymchwil, ein hymchwilwyr, a Phrifysgol Wrecsam, gan hysbysebu ei gwerth. 
2. Cynyddu ymgysylltiad ymchwil a chydweithio â phartneriaid diwydiant/allanol ac academyddion, gan greu buddion dylanwadol i'r naill ochr a'r llall
3. Cynyddu ymgysylltiad ymchwilwyr â chyhoeddiadau amrywiol sy’n ymwneud â’r maes ymchwil, gan sicrhau’r effaith a'r budd mwyaf posib i'r cyhoedd
4. Sicrhau mwy o gyllid QR o REF 2029
5. Cryfhau'r diwylliant a'r amgylchedd ymchwil 
6. Cynyddu dealltwriaeth ac ymwybyddiaeth y brifysgol o Effaith Ymchwil a sut mae'n cael ei fesur
7. Cynnal a datblygu ein rôl fel partner gweithredol yn rhanbarth Dinas Wrecsam.

Camau â Blaenoriaeth

1. Cynyddu presenoldeb ymchwil ac ymchwilwyr ar gyfryngau cymdeithasol a gwefan y Brifysgol. 
2. Staff i ymgynghori â chyfranwyr allanol wrth gynllunio prosiectau ymchwil newydd i gynyddu cyfleoedd am Effaith Ymchwil o'r cychwyn cyntaf. 
3. Gwella ymhellach y cyfathrebu rhwng ymchwilwyr a’r Swyddfa Ymchwil fel y gellir rhoi cymorth, cynyddu cyfleoedd hyfforddiant a phroffesiynol a hyrwyddo prosiectau a digwyddiadau ymchwil ymhlith yr holl staff.
4. Ymchwilwyr i gael cynlluniau effaith ar gyfer eu prosiectau er mwyn cynllunio
5. Rhoi sesiynau REF ar waith sy’n cynnwys Effaith Ymchwil, wedi’u targedu at ymchwilwyr a myfyrwyr ôl-radd
6. Sefydlu system gofnodion ganolog o fewn y Swyddfa Ymchwil i olrhain gweithgarwch ymchwil parhaus, cynorthwyo a chefnogi cynllunio effaith, a hybu ymwybyddiaeth ynghylch gweithgareddau ymchwil ac arloesi’r brifysgol
7. Gwella a chynnal perthnasoedd ymhellach gyda thimau Cenhadaeth Ddinesig a Menter y Brifysgol er mwyn adeiladu rhwydweithiau rhanbarthol, cyfleoedd i gydweithio, a'r potensial i gyfnewid gwybodaeth.

Meini Prawf Llwyddo:
Dangosyddion Perfformiad Allweddol:
· Cynyddu dilynwyr ac ymgysylltiad ar y Cyfryngau Cymdeithasol
· Bod y wefan allanol yn arddangos pob ymchwilydd a'i ymchwil, ynghyd ag enghreifftiau o bob labordy ymchwil a grŵp/canolfan ymchwil
· Nifer y cytundebau cydweithredol a/neu geisiadau ar y cyd â phartneriaid
· Nifer y cyhoeddiadau a gweithgareddau ôl-brosiect cydweithredol sy'n trafod effaith a mesur effaith
· Cynnydd yn nifer yr ymchwilwyr sy'n cydweithredu, yn cydweithio ac yn ymgeisio am gyllid gydag academyddion allanol
· Grwpiau/Canolfannau/Sefydliadau Ymchwil yn cynnal eu digwyddiadau ymchwil eu hunain
· Mae gan bob ymchwilydd naill ai gysylltiadau â chymdeithasau pwnc, cymdeithasau dysgedig, cyhoeddwyr a chyfnodolion, ac maen nhw'n cymryd rhan mewn ysgoloriaethau uwch, neu â chyflawniadau academaidd eraill wedi'u cynnwys yn eu meini prawf RDAP 
· Nifer yr allbynnau ymchwil a gyhoeddir
· Mwy o ymgysylltu â’r gyfres Darlithoedd Cyhoeddus a digwyddiadau ymgysylltu allanol eraill
· Mwy o bresenoldeb yn nigwyddiadau a hyfforddiant y Swyddfa Ymchwil, gan gynnwys Tŷ  Agored, sesiynau Effaith Ymchwil a Boreau Coffi.
· Mwy o ymweliadau â thudalennau mewnrwyd y Swyddfa Adnoddau yn gysylltiedig ag effaith a chynnydd yn yr adnoddau sy'n cael eu lawrlwytho/defnyddio.
· Y Swyddfa Ymchwil i gadw crynodeb canolog o allbwn ymchwilwyr mewn fformat hygyrch (hy, fel y gall unrhyw un ei ddeall) y gellir ei ddefnyddio i ddibenion marchnata/y cyfryngau. 
· Cadw cofnod canolog sefydlog o ymchwil sydd ar y gweill ar draws y brifysgol o fewn y Swyddfa Ymchwil, i'w ddefnyddio i ddatblygu cynlluniau effaith, nodi cyfleoedd i ymgysylltu â'r cyhoedd, a hyrwyddo gweithgareddau ymchwil ledled y brifysgol 
· Nifer y cyfleoedd rhwydweithio a chydweithio ar gyfer cyfnewid gwybodaeth fel partner gweithredol yn Wrecsam, wedi'u meithrin drwy gysylltiadau gwell â thimau Cenhadaeth Ddinesig a Menter y Brifysgol. 
Risgiau
1. Risg Gorfforaethol Berthnasol
2. Risgiau Ychwanegol

Proffil Ymchwil

Recriwtio Myfyrwyr
Newid diwylliant 

Grŵp(iau) â Chyfrifoldeb o fewn y Brifysgol sy’n monitro ac yn rhoi cymorth
Pwyllgor Ymchwil

Cynllun Gweithredu
Gweler ynghlwm.

